
IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 10
It-Tnejn, 15 ta’ Ġunju, 2009

Il-Kumitat iltaqa' fil-Palazz, il-Belt Valletta, fis-7:07 p.m.

MINUTI

Il-Minuti tal-Laqgħa Nru. 9 li saret fis-26 ta’ Mejju, 2009 ġew konfermati. 

RAPPORT ANNWALI TAL-AWDITUR ĠENERALI GĦAS-SENA 2007: 

Arrears of Revenue 2007 (pages 36 – 53)(Income Tax and VAT)(kont.)

THE CHAIRMAN (Onor. Charles Mangion):  Nibda billi nitlob lill-Awditur Ġenerali, lis-Segretarju Permanenti fil-Ministeru tal-Finanzi, l-Ekonomija u Investiment u lil xi uffiċjali oħra li jistgħu jgħinu fid-diskussjoni sabiex jersqu madwar il-Mejda.

Is-Sur Anthony Mifsud, Awditur Ġenerali; is-Sinjura Vanessa Tonna, Audit Manager fl-Uffiċċju Nazzjonali tal-Verifika; is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment; is-Sur Salv. Gauci, Direttur Ġenerali fl-istess Ministeru; is-Sur Joseph Sammut, Kummissarju tal-VAT; u s-Sur Carmel Conti, Kummissarju tat-Taxxi Nterni ħadu posthom madwar il-Mejda. 

THE CHAIRMAN:  Fil-laqgħa ta’ dan il-Kumitat li saret fit-13 ta’ Mejju 2009 kienet qamet id-diskussjoni dwar kif qed taħdem u topera l-accrual system min-naħa tal-gvern u l-Ministeru tal-Finanzi, l-Ekonomija u Investiment bagħat lis-Segretarja tal-Kumitat id-dokumentazzjoni mitluba li juru wkoll il-figuri aġġustati on accrual basis tar-revenue u l-expenditure tal-gvern.  

IS-SUR ALFRED CAMILLERI (Segretarju Permanenti fil-Ministeru tal-Finanzi, l-Ekonomija u Investiment):  Fil-fatt dak huwa l-kwestjonarju li jintbagħat lid-dipartimenti u l-entitajiet rispettivi biex jagħtuna l-bilanċi on accrual basis.  

THE CHAIRMAN: Mill-figuri li għandna quddiemna jidher biċ-ċar li l-kredituri tal-gvern huma ħafna aktar mid-debituri; fil-fatt id-debituri fl-2008 kienu €68 miljun filwaqt li l-kredituri kienu aktar minn €116 miljun.  Mistoqsija li xtaqt nagħmel hija jekk fid-dawl tal-iżviluppi li hemm bħalissa fid-Dipartiment tal-VAT il-figura ta’ €58.6 miljun li hija mniżżla bħala kredituri taħt dan id-dipartiment hijiex se tibqa’ tiġi kkonfermata.  

Mistoqsija oħra li xtaqt nagħmel hija dwar l-element tal-pharmaceuticals.  Mill-figuri wieħed jinnota li mill-2007 għall-2008 l-ispiża tal-mediċinali żdiedet.  Ovvjament dan ifisser li saru ħlasijiet inqas imma xtaqt inkun naf jekk hemmx xi pjan min-naħa tal-finanzi sabiex l-ammont li għandu jitħallas lill-kumpanniji, importaturi u suppliers tal-farmaċewtika, jitnaqqas jew inkella jekk hemmx xi agreement magħhom dwar kif se jitħallas.  

IS-SUR ALFRED CAMILLERI:  Ħalli nibda bil-mistoqsija dwar il-€58.6 miljun bħala accruals tal-VAT.  Ovvjament l-investigazzjoni li għaddejja bħalissa għadha fil-proċess, għad m’għandniex riżultati u allura għalissa m’iniex f’pożizzjoni li ngħid jekk il-figura hijiex se tibqa’ dik jew le.  Ovvjament dik irridu narawha fid-dawl ta’ dak li se jirriżulta mill-investigazzjoni li għaddejja u kif għedt, għadu kmieni ħafna biex wieħed jikkummenta.  

Rigward il-pagamenti tal-farmaċewtika l-accruals li kien hemm fl-aħħar tas-sena ħadnihom into consideration u qegħdin nagħmlu monitoring anke bħalissa ta’ kif qiegħda tiżviluppa s-sitwazzjoni u qegħdin inħarsu lejn possibilitajiet ta’ soluzzjoni aktar adegwata mill-arranġamenti li għandna bħalissa.  Fil-fatt għadu kif kellna laqgħat dwar il-materja.  Għalissa naħseb li s’hemmhekk nista’ ngħid imma jekk wieħed iħares lejn is-sitwazzjoni kif inhi bħalissa jara li l-maġġoranza tal-pagamenti li huma dovuti huma within the payment terms, dawk li qabżu l-payment terms huma ta’ madwar €2 miljuni.

THE CHAIRMAN:  Jiġifieri l-€25 miljun kienu sal-aħħar tas-sena 2007?

IS-SUR ALFRED CAMILLERI:  Iva.

THE CHAIRMAN:  Imbagħad kien hemm żieda ta’ €14 miljun towards the end of 2008.  

IS-SUR ALFRED CAMILLERI:  Hekk hu.  

THE CHAIRMAN:  Aktar mistoqsijiet?  L-Onor. Arrigo.

ONOR. ROBERT ARRIGO:  Nistgħu nkunu nafu x’inhi l-figura tad-dejn mal-pharmaceutical companies?

IS-SUR ALFRED CAMILLERI:  Qegħdin madwar €120 miljun within the 150 days u madwar €2 miljuni li qabżu l-150 days.

THE CHAIRMAN:  L-Onor. Alfred Sant.

ONOR. ALFRED SANT:  Sur President, jiena ma kontx preżenti għall-laqgħa meta tkellimtu dwar dan is-suġġett però qrajt ir-rapport kollu u għandi wkoll kopja taċ-ċirkolarijiet li bagħtu l-finanzi.  Naħseb li nkun qed ngħid tajjeb li ċ-ċirkolarijiet li bagħtu huma dawn:  Waħda datata 24 ta’ Novembru 1999 bit-title “Government Accrual Accounting: Revised Inventory Control Regulations”; oħra datata 15 ta’ Ottubru 2001 bit-title “Government Accrual Accounting: Procedures for the Control of Debtors and Creditors”; u oħra datata 5 ta’ Marzu 2003 bit-title “Government Accrual Accounting Procedures for the Management of Prepayments, Accruals and Capital Commitments”.  Ma’ dawn bagħtulna wkoll – u kienu interessanti – il-proċeduri li bihom kellhom jiġu segwiti u l-mod kif jiġu posted.  

Issa fiċ-ċirkolari tat-24 ta’ Novembru 1999, jintqal li:

“The accrual accounting process is scheduled to be implemented over a three  year period”.

Imbagħad f’dik tal-15 ta’ Ottubru 2001,  jintqal hekk:

“The transition to an accrual accounting methodology will be carried out on a gradual basis and its actual adoption is currently envisaged in January 2005,”.

Iċ-ċirkolari tal-5 ta’ Marzu 2003 ma tispjegax timelines.  Fil-fatt ġiet implimentata s-sistema ta’ accrual accounting?  Jiena qrajt il-procès verbal ta’ kif ippreżentajtuha u jekk fhimt tajjeb għadna għaddejjin bil-cash accounting u hemm sistema ta’ estimation, jiġifieri abbandunajna l-idea li jkollna sistema ta’ accrual accounting kif hemm fiċ-ċirkolari tal-24 ta’ Novembru 1999.  Għax fl-24 ta’ Novembru 1999, fil-15 ta’ Ottubru 2001 u fil-5 ta’ Marzu 2003 we were talking about accrual accounting.  
IS-SUR ALFRED CAMILLERI: Fil-fatt l-idea li tiddaħħal sistema ta’ financial management ibbażata on accrual accounting ma ġietx abbandunata.  Jiena issa ili tliet snin fil-pożizzjoni ta’ segretarju permanenti u qed nimbotta bis-sħiħ – u x-xogħol huwa avvanzat - biex nippreparaw is-sistema teknika, għaliex biex iddaħħal sistema ta’ accrual accounting financial management li tkun robusta ovvjament trid a good software package, li definittivament bħalissa ma jeżistix; bħalissa għandna d-Departmental Accounting System (DAS). Fl-entitajiet, li allura mhumiex dipartimenti tal-gvern, għandna elementi ta’ accrual accounting; teżisti sistema ta’ accrual accounting bis-software packages.  Fid-dipartimenti, li jrid isir hu li tinbidel kompletament is-sistema u kemm jista’ jkun ikun hemm konsolidament.

Rigward dawn iċ-ċirkolarijiet naħseb li għandek raġun, jiġifieri huwa minnu li s-sistema ta’ accrual accounting b’dan il-mod kif qed insemmi għadha mhijiex in place.  Li għandna hija an interim system ibbażata fuq sistema ta’ returns mitlubin mid-dipartimenti u allura mill-...

ONOR. ALFRED SANT:  Issa niġu għal dik, imma ħalli nimxu pass pass.  Mela inti qed tgħidli li ten years down the line - iċ-ċirkolari li kkwotajtlek ma ħarġitx il-bieraħ imma ħarġet fl-24 ta’ Novembru 1999 - għalkemm kien hemm commitment over a three year period u  kien hemm commitment politiku wkoll għax kienet commitment politiku fil-manifest elettorali tal-1998 li se jidħol dan l-accrual accounting, għad m’għandniex din is-sistema ta’ accrual accounting.  

IS-SUR ALFRED CAMILLERI: Għandna elementi tagħha.  Fl-entitajiet nista’ ngħid li hemm is-sistema ta’ accruals accounting mija fil-mija u għalkemm fid-dipartimenti tal-gvern is-sistema hija cash-based, hemm din is-sistema ta’ returns fejn allura naġġustaw il-cash based on an accrual basis.  

ONOR. ALFRED SANT:  Imma jiena nibqa’ nagħmel il-mistoqsija, fis-sens li ma’ dawn iċ-ċirkolarijiet kien hemm proċeduri dettaljatissimi dwar kif għandu jsir ix-xogħol.  Jiġifieri dak iż-żmien li bgħattu dawn l-affarijiet kontu tafu x’qed tagħmlu.  X’kien li wassal allura - minkejja dan id-dettall ta’ proċedura u ta’ tħejjija -  li ma mxejtux ’il quddiem?  X’ġara eżatt?

IS-SUR ALFRED CAMILLERI:  Eżattament x’wassal għal dan is-slippage fil-perijodu meta ma kontx hemm jien ma nistax ngħid.  Definittivament sar ħafna training u xogħol preparattiv, at one point in time anke jidhirli li kienet waslet biex toħroġ it-tender għax-xiri tas-sistema, li mbagħad għal diversi raġunijiet twaqqfet, biss jiena nemmen li that is the way forward u bħalissa qed isir xogħol fuq l-aspett tekniku biex eventwalment inkunu nistgħu noħorġu mhux biss it-tender għax-xiri tas-sistema imma anke r-role out plan ta’ kif tkun tista’ tiġi mplimentata.  Għax inti trid tagħmilha in a phase system; ma tistax tagħmel one big bang u timplimenta s-sistema across the board, imma evidentement slippage kien hemm.

ONOR. ALFRED SANT:  Li kien hemm slippage lanqas tista’ tikkontestaha imma l-mistoqsija tiegħi hija x’sar ħażin.  Għax meta taqra dawn iċ-ċirkolarijiet, issib li sar ħafna xogħol u sar xogħol li kien top through.

IS-SUR ALFRED CAMILLERI:  Iva, xogħol preparatorju sar ħafna.  

ONOR. ALFRED SANT:  Iva, imma baqa’ fil-livell tal-ministeru tal-finanzi jew sparpalja ruħu down the line, jew ma kienx hemm biżżejjed political jew financial will.  Inti għedt li kienet se toħroġ tender.  Għaliex ma ħarġitx it-tender?

IS-SUR ALFRED CAMILLERI: Milli nista’ nifhem kien hemm opinjonijiet differenti fuq it-tip ta’ sistema li għandha tinxtara, fis-sens ta’ what do we need għax fejn jidħol financial reporting tmur soffistikat kemm hemm bżonn.  Kien hemm anke opinjonijiet differenti dwar fejn għandu jinstab il-bilanċ.  Għandna mmorru għal sistema xi ftit jew wisq bażika jew għandna mmorru għal sistema ftit aktar elevata?  U hemmhekk kien hemm diversi kontestazzjonijiet.

ONOR. ALFRED SANT:  M’għandix dubju li jkun hemm diversi opinjonijiet, imma jekk ikollok time-scale trid tittieħed id-deċiżjoni f’dak it-time-scale.  Jiġifieri inti qed tgħidli li t-tender  ma ħarġitx għax kien hemm kontestazzjoni ta’ ideat?

IS-SUR ALFRED CAMILLERI:  Kien hemm opinjonijiet differenti.  

ONOR. ALFRED SANT:  Imma għalhekk ma ħarġitx?

IS-SUR ALFRED CAMILLERI: Kien hemm opinjonijiet differenti, plus li qegħdin nitkellmu fuq sistema li hija relattivament expensive u allura jkollok ...

ONOR. ALFRED SANT:  Expensive f’liema sens?

IS-SUR ALFRED CAMILLERI: Fis-sens li biex tixtri sistema bħal din għandek bżonn “€x” millions.  Jiena s’issa għadni ma nafx eżattament kemm tiswa sistema bħal din għax meta tistaqsi lin-nies tekniċi kemm tiswa sistema simili daqqa jgħidulek €10 miljuni u daqqa jgħidulek €12 miljun.  These are things that we need to know.

ONOR. ALFRED SANT:  Jiġifieri qed tgħidli li meta ħarġet iċ-ċirkolari tal-1999 jew tal-2001 ma kenux jafu kemm tiswa u kkommettew ruħhom for a three year time plan?  Għax hawnhekk qed jgħidu li within three years it’s got to be done.  Jien naħseb li d-diffikultajiet li qed titkellem dwarhom inti kienu jafu bihom.

IS-SUR ALFRED CAMILLERI:  Jiena li naf hu li meta dħalt hemm, jiġifieri għal nofs Marzu 2006, kien hemm din l-aħħar sistema li kienet għadha kif ġiet imwaqqfa u x-xogħol fuqha kien ġie stalled, imbagħad hemm issues bħal, pereżempju, jekk aħniex se nagħqdu l-payroll magħha jew le.  Jiġifieri kien hemm dawn id-diversi diskussjonijiet.  Jien dħalt xi ftit fiha u għedtilhom to draw a line.  We need to do something about it because this is the way forward.

ONOR. ALFRED SANT:  Imma ilna 10 snin ngħidu li this is the way forward u għadu ma sar xejn!  Jiġifieri se jiġri l-istess ħaġa fl-10 snin li ġejjin?

IS-SUR ALFRED CAMILLERI:   Nispera li le.

IS-SUR SALVU GAUCI (Direttur Ġenerali fil-Ministeru tal-Finanzi, l-Ekonomija u Investiment):  Nistgħu aħna l-finanzi nserrħu moħħ il-Kumitat li fl-aħħar tas-sena r-rapport tagħna li joħroġ pubblikament u internazzjonalment huwa accrual based?  Jiena ngħid li iva.  Ħalli nitkellmu ċar.  Illum li qegħdin f’Ġunju m’għandniex l-accruals imma nistgħu ngħidu li fl-aħħar tas-sena l-kontijiet tal-gvern joħorġu accrual based.    

ONOR. ALFRED SANT:  Imma issa aktar qed nitħawwad minflok inserraħ rasi għax għadna kemm smajna li ma nafux kemm hu l-investiment li jrid isir biex tagħmel accrual system; jista’ jkun €10 miljuni u  jista’ jkun €20 miljun.

IS-SUR ALFRED CAMILLERI:  Imma qed nitkellmu bħala sistema tal-IT.

ONOR. ALFRED SANT:  Imma safejn naf jien is-sistema tal-IT tagħtik l-accrual accounts.  Allura kif f’daqqa waħda sal-aħħar tas-sena se sserrħilna rasna?  Issa ħawwadtni, mhux serraħtli rasi!

IS-SUR ALFRED CAMILLERI:  Naħseb li qegħdin nitkellmu fuq żewġ issues differenti.  L-Onor. Sant qed jitkellem fuq is-sistema tal-IT.

ONOR. ALFRED SANT:  Jien m’iniex qed nitkellem fuq is-sistema tal-IT, qed nitkellem fuq accrual accounting proper.

IS-SUR ALFRED CAMILLERI:  Onorevoli, għandek raġun, sewwa qed tgħid.    Bħala sistema across government ta’ accruals accounting m’għandniex. Li għandna hija an interim system li permezz ta’ returns li jinġabru mill-entitajiet u mid-dipartimenti, isir adjustment tal-cash-based system biex jinqalbu accruals.  Dak huwa li kien qiegħed jirriferi għalih is-Sur Gauci.

ONOR. ALFRED SANT:  Allura l-intervent tiegħu huwa rrilevanti għaliex jien m’iniex qed nitkellem fuq hekk; jien qed nitkellem fuq l-accrual accounting system.  Issa qed nikkonfermaw – naf x’qed isir imma issa qed nitkellmu fuqha wkoll din – li dwar accruals system m’għandna xejn, ħlief biċċiet ’l hemm u biċċiet ’l hawn, illi s-sistema tal-IT li tista’ titħaddem biha għadha lanqas biss ħarġet tender għaliha u lanqas biss nafu kemm tiswa.  Qed nifhem tajjeb?  

IS-SUR ALFRED CAMILLERI: Iva.

ONOR. ALFRED SANT:  Issa inti għandek il-commitment, imma bla ebda kalendarju u bla ebda time-scale dwar meta tista’ tidħol din il-ħaġa.  Jiġifieri 10 snin down the line, min jiġi warajna, jista’ jkun f’dan il-kumitat, jekk ikun għadu jeżisti, u jkollu l-istess tip ta’ rapporti.  Qed nifhem tajjeb jien?

IS-SUR ALFRED CAMILLERI: Nisperaw li le, però ma rridux ninsew ix-xogħol preparatorju li sar.  

ONOR. ALFRED SANT:  The road to hell is paved with good intentions!

IS-SUR ALFRED CAMILLERI:  Bażikament irridu nippreparaw ix-xogħol tekniku.

ONOR. ALFRED SANT:  Jiġifieri bħalissa m’aħniex f’sitwazzjoni fejn naraw il-balance sheet tal-gvern.  Qed nifhem tajjeb jien?  

IS-SUR ALFRED CAMILLERI: Skont x’inti tifhem b”balance sheet tal-gvern”.  Jekk inti qed tirriferi għall-assi kollha tal-gvern, allura m’għandniex a consolidated balance sheet tal-gvern.  

IS-SUR ALFRED SANT:  M’għandniex biex nagħmluha mhux m’għandniex biss.

IS-SUR ALFRED CAMILLERI:  Iva, hekk hu.

ONOR. ALFRED SANT:  U dik toħroġ minnufih minn accrual system, ma tistax toħroġ minn time-based ...

IS-SUR ALFRED CAMILLERI: Inti jrid ikollok sistema across the board unita ta’ accruals.  Bħalissa li għandna, li qegħdin inrendu fuq accruals huma t-transactions li jsiru ...  

ONOR. ALFRED SANT:  Dak naslu għalih wara. Issa se naqbeż għas-sistema preżenti.  Naf li f’laqgħa preċedenti ta’ dan il-Kumitat inti kont spjegajt kif issir din il-ħaġa imma at some stage mbagħad daħal il-punt li din fiha ħafna affarijiet tekniċi u l-Membri tal-Kumitat ma jifhmuhomx u ħallejniha barra.  Tista’ jekk jogħġbok, jew issa, jew tagħmlilna karta tajba bħalma għamilt l-aħħar darba fuq it-tender tal-Enemalta, tispjegalna teknikament, mingħajr ma toqgħod tibża’ li se tbeżżagħna bit-teknika, kif qed tinħadem ħalli nkunu nistgħu nerġgħu ntellgħuha għad-diskussjoni f’dan il-Kumitat?
IS-SUR ALFRED CAMILLERI:  Nixtieq niċċara l-punt li mhux jien kont għaddejt ir-rimarka li s-sistema ta’ accruals accounting hija diffiċli għall-Membri tal-Kumitat biex jifhmuha.  

ONOR. ALFRED SANT:  U iva, jien qed niċċajta!

IS-SUR ALFRED CAMILLERI:  Jien ma nsib ebda diffikultà li nagħmlu paper bit-teknika kollha ta’ dak li qegħdin nagħmlu u b’mod dettaljat pass pass ta’ dak li qed isir u bħalma għamilna fil-każ tat-tender tal-Enemalta niddiskutuha b’mod apert.    

THE CHAIRMAN:  Tista’, jekk jogħġbok tagħmilha f’forma ta’ time frame fiha wkoll?

IS-SUR ALFRED CAMILLERI: Dik irridu niddiskutuha internament.  Fil-fatt illum xtaqt li jkun hawn id-Direttur Ġenerali tat-Teżor imma ma kienx possibbli però dakinhar li niddiskutuha nara li jkun qiegħed hawnhekk  ħalli jkun jista’ jikkontribwixxi għad-diskussjoni b’mod aħjar.  

ONOR. ALFRED SANT:  Jiġifieri basically, is-sistema li għandna bħalissa is transactions based hux hekk?  Qed nifhem tajjeb jien?  Mhijiex assets based u ma tistax tagħtik valuation tal-assets.  

IS-SUR ALFRED CAMILLERI: Le, hija transactions based u m’għandniex valuation tal-assets kollha.  

ONOR. ALFRED SANT:  U f’dak li għandu x’jaqsam ma’ affarijiet li jidħlu f’accrual accounting bħal, pereżempju, id-depreciation, dik ma tidħlux fuqha intom.

IS-SUR ALFRED CAMILLERI: Le, dik mhijiex parti mis-sistema.  Bħalissa m’aħniex nagħmlu depreciation.  Hawnhekk qegħdin nitkellmu fuq sistema intiera ta’ accruals, jiġifieri dak li qegħdin nagħmlu huwa li fejn jidħlu debituri u kredituri, minn cash-based qegħdin naġġustawhom għal accrual based permezz ta’ sistema ta’ returns li niġbru mill-entitajiet u d-dipartimenti.  

ONOR. ALFRED SANT:  Jiġifieri fuq timing u fuq flows.  

IS-SUR ALFRED CAMILLERI:  Iva.

ONOR. ALFRED SANT:  U l-estimation hija xi ħaġa standard għalikom?  Għamiltuha intom jew qed tkun mudellata fuq tal-Ewropa?

IS-SUR ALFRED CAMILLERI: Le, dik hija in line mal-metodoloġija Ewropea.

ONOR. ALFRED SANT:  Jiġifieri dik li qed tużaw intom, kif spjegajt l-aħħar darba.

IS-SUR ALFRED CAMILLERI: Qegħdin nużaw dik u li nagħmlu wkoll huwa li meta jidħlu s-sottomissjonijiet - din is-sena għamilniha żgur – nibagħtu għad-dipartimenti u nagħmlu ħafna mistoqsijiet, jiġifieri mhux sempliċement naċċettaw iċ-ċifri li jagħtuna.  Kultant anke mmorru fuq il-post, nidħlulhom fil-kotba u nippruvaw nivvalidaw kemm nistgħu d-data li jkunu ssottomettew.  

ONOR. ALFRED SANT:  L-awditur daħal fuqha din jew le?

IS-SUR ANTHONY MIFSUD (Awditur Ġenerali):  Aħna għandna r-rappreżentanza tagħna f’kumitati li qegħdin imexxu l-Ministeru tal-Finanzi, l-Ekonomija u Investiment.

ONOR. ALFRED SANT:  Imma l-mod kif qegħdin isiru dawn l-estimations u kif qegħdin jinbnew dawn l-accruals are they subject to your scrutiny bħala awdituri?   Kemm ilha għaddejja din is-sistema?  Naħseb ilha għaddejja tliet snin hux hekk?

IS-SUR ALFRED CAMILLERI:  Dawn mhumiex estimations imma huma bbażati fuq ir-records tad-dipartimenti.  

ONOR. ALFRED SANT:  OK, I take your point.
IS-SUR ALFRED CAMILLERI:  Din inkunu nistgħu niddiskutuha wkoll, m’hemm ebda problemi.  Fil-fatt din hija bbażata fuq ir-records li għandhom id-dipartimenti u aħna għalhekk nidħlu fil-validation tad-data li jkunu tawna.  Aktar kmieni din is-sena, meta kien hemm id-data collection and compilation minħabba n-notifika - u issa se ndaħħlu an interim system biex nibdew nagħmluha on a regular basis, jiġifieri jkollna monthly data sakemm the full accrual system inkunu nistgħu npoġġuha f’postha -  bgħatna għal kull dipartiment u b’mod kultant anke naqra kattiv issuġġettajnihom għal critical review ta’ dak li ppreżentaw. Fejn ħassejna l-bżonn morna wkoll fuq il-post u dħalnilhom fl-accounts tagħhom.

ONOR. ALFRED SANT:  Imma l-accounts tagħhom dak li għandek fuq il-karta mhux dak li jpoġġu fil-kexxun.  Jien niftakar it-tricks li kienu jsiru, fosthom li għalkemm jingħata l-go ahead għax-xiri, il-kont joħroġ, u allura jitħallas, aktar tard.  Naħseb li dawk it-tricks hemm għadhom għax fid-dinja xejn ma jinbidel.

IS-SUR ALFRED CAMILLERI:  Jien ma neskludix li jkun hawn min jilgħab dawn it-tip ta’ logħob, biss min ikun se jixtri irid jagħmel committment permezz ta’ dik li nsejħulha l-LPO (Local Purchase Order), jiġifieri xi ftit jew wisq hemm checks and balances fis-sistema.  Anke meta għandek sistema ta’ accruals, jekk dak li jkun ma jkunx għamel il-postings tax-xiri fl-accounting system, ukoll ikun hemm problema.

ONOR. ALFRED SANT:  Jiġifieri l-obbligu tal-posting huwa aktar qawwi bl-accruals milli bil-cash.

IS-SUR ALFRED CAMILLERI:  Il-punt tiegħi huwa li kull sistema ta’ accounting tiddependi minn fuq min qed jagħmel il-posting, jiġifieri jekk hemm xi ħadd li jidhirlu li ma jagħmilx posting ta’ invoice it wouldn’t feature at that point in time, it would feature later on meta jkollu l-invoice.  Jiġifieri fl-aħħar mill-aħħar kull sistema tiddependi fuq l-appropriateness u l-integrità ta’ min qed imexxi.  Dik ma tista’ teskludiha qatt.

ONOR. ALFRED SANT:  Imma l-kultura tkun differenti imbagħad.

IS-SUR ALFRED CAMILLERI:  Jien ngħid li l-kultura tal-integrità kemm on a cash based system kif ukoll on accrual based system ...  Naħseb li qegħdin niftehmu x’aħna ngħidu.

ONOR. ALFRED SANT:  Imma l-awditur daħal fiha din il-biċċa xogħol jew għadu le?  

IS-SUR ANTHONY MIFSUD:   Għandna ir-rappreżentant tagħna fuq il-kumitati li għandhom it-Teżor.

IS-SINJURA VANESSA TONNA (Manager, NAO):  In general għad hemm xogħol xi jrid isir biex ikollna a set of financial statement accrual based.  Li nista’ ngħid huwa li l-Malta Government Accounting Standards, li huma l-istandards li fuqhom jridu jiġu built il-financial statements, għad iridu jiġu updated imbagħad min-naħa tagħna bħala awdituri naraw li jkun hemm compliance ma’ dawn l-istandards.  Kif semma s-Sur Camilleri, għad hemm il-kwestjoni tas-sistema tal-IT u l-Public Finance Management Act li se tieħu post il-Financial Adminstration and Audit Act.  Fil-fatt hemm accrual accounting task force u f’kull wieħed minn dawn il-groups aħna għandna, in an observer capacity, ir-rappreżentanti tal-uffiċċju.  

Bħala checking min-naħa tagħna, meta nagħmlu r-regularity audit min-naħa ta’ expenditure naraw li item of a capital nature ikun ġie recorded fl-inventory database u ġie recorded in its totality, voldieri mhux just il-cost price imma anke d-date of purchase għax ovvjament meta mbagħad ‘il quddiem tidħol l-accruals u jikkalkulaw il-provision for depreciation għandek il-key item li huwa d-date of purchase, voldieri dik niċċekkjawha minn hemmhekk.   

Min-naħa tad-debtors li niċċekkjaw huwa fejn jidħlu l-arretrati, hemm l-element tal-provision for doubtful debts li huwa l-amount estimated as not collectable.  Għar-rigward tal-creditors forsi qabel kienet ftit aħjar għall-fatt li kien hemm l-arrear charge fejn kien ried jintalab l-approval mill-finanzi biex jitħallsu l-kontijiet, però xorta r-regulations jgħidu li kemm jista’ ikun payment ma jridx jiġi deferred unecessarily għas-sena ta’ wara; ovvjament bil-cash accounting you account meta fil-fatt tħallas jew inkella tirċievi.

ONOR. ALFRED SANT:  Iva, imma qegħdin jgħidulna li hawn żewġ sistemi, hawn il-cash accounts u għandna din is-sistema li mhijiex accrual accounting - jien qed ngħidilha estimations – fejn by means of an estimation qegħdin jipproduċu a financial accrual based “system”.  Il-mod kif qed issir it-tieni waħda qiegħed jiġi audited jew le?

IS-SINJURA VANESSA TONNA:  Safejn naf jien dawk il-figuri jintużaw biex tinħareġ in-notifika.  S’issa officially il-financial report huwa cash accounting u dak hu li nawditjaw aħna.

ONOR. ALFRED SANT:  Jiġifieri the other system which is accrual touched or whatever it is, is not being audited.

IS-SINJURA VANESSA TONNA:  Ir-regulations jitolbu li aħna nawditjaw the statement of revenue and expenditure li joħroġ mill-financial report u mill-financial statement.

THE CHAIRMAN:  Il-Ministru Fenech.

ONOR. TONIO FENECH (Ministru tal-Finanzi, l-Ekonomija u Investiment):  Xtaqt niċċara xi ftit punti.  Rigward dak li nirrappurtaw lill-Eurostat jista’ jikkonstata aħjar is-Segretarju Permanenti però jiġi ppreżentat lill-Eurostat u l-Eurostat tivverifikah, jiġifieri tagħmel enquiries fuqu u ġieli anke tibgħat missions, jiġifieri hemm ukoll proċedura, mhux qisu dak li jitlaq minn Malta huwa ben fatt.  Barra minn hekk dawn mhumiex estimations, jiġifieri huwa ħażin li nużaw il-kelma “estimations”.  Jekk nieħdu r-revenues, huma jaċċettaw biss li r-revenues of the first two months of the next year jistgħu jittieħdu bħala receivables, jiġifieri hemm stabbiliti regoli ċari fl-ESA/95 ta’ x’tista’ tieħu u x’ma tistax tieħu bħala receivables u payables.  Għal dak li għandu x’jaqsam ma’ VAT jieħdu l-ewwel xahrejn u jgħidulek dawk huma receivable fis-sena ta’ qabel biex ma jkunx hemm logħob.  Jiġifieri huma fir-realtà jimxu fuq l-actuals tax-xahrejn ta’ wara u jgħidulek dawk ix-xahrejn ta’ wara huma mas-sena ta’ qabel u jagħmlu hekk kull sena.  Jiġifieri hemm regoli stabbiliti.  

Fuq l-expenditure, it is the amount of every invoice, even outstanding li jidħlu fir-returns, jiġifieri again it’s not an estimate, it’s a collection of information, jiġifieri għalkemm il-creditor list mhijex qiegħda fis-sistema għax is-sistema hija a cash based system, però id-dipartiment xorta jrid iżomm il-lista tal-kredituri tiegħu u hija dik il-creditor list li tidħol bħala expenditure f’dik is-sena partikolari, għax ladarba hija invoiced it is payable, mela suppost tidħol fl-expenditure ta’ dik is-sena.  Imbagħad ikun hemm l-adjustments tas-surpluses jew id-deficits  tal-extra budgetary units li huma outside the consolidated fund.  Il-kummissjoni mhijiex interessata fil-fond konsolidat, il-kummissjoni hija nteressata fil-gvern estiż li allura hemmhekk jidħlu s-surpluses u d-deficits li jsiru f’dik is-sena partikolari minn dawk l-entitajiet u dawk jiżdiedu mal-gvern daqslikieku għamilhom il-gvern, jiġifieri again, it’s not an estimate.   

Tajjeb ngħidu wkoll li biddilna l-financial year ends tal-entitajiet kollha, ħlief f’xi eċċezzjonijiet fejn ma stajniex għar-raġuni ta’ prattiċità, sabiex ġibnihom kollha year end mal-gvern f’December biex anke hemmhekk inneħħu s-sitwazzjoni li qabel konna għax jagħlqu f’Settembru irridu noqogħdu nieħdu d-deficit ta’ Settembru imbagħad nagħmlu stima ta’ tliet xhur biex naraw x’movimenti kien hemm u noħorġu xi probabbli kienet biex ikollna a crystalized position għall-gvern kollu, il-gvern konsolidat u l-gvern estiż.  Jiġifieri we are trying to go to the precision of the figures much more u naħseb  illi ngħidu “an estimate” is not a fair valuation of what is being done, because clearly it is not based on an estimate.

THE CHAIRMAN:  Il-punt tal-estimate tqanqal minħabba l-fatt li hawnhekk ikkonstatajna  li s-sistema tal-accruals mhijiex qiegħda ntrodotta fid-dipartiment.  Minħabba dan il-fatt allura li wieħed jistaqsi għalfejn ladarba għandna d-data kollha  suppost qiegħda tinġabar u tiġi kkonfermata on an accrual basis, għaliex għad hemm dan id-dewmien mill-1999 sal-lum u s-sistema ta’ accruals fid-dipartimenti tal-gvern ma taħdimx.  Għax ironikament qegħdin nikkonstataw li l-extra budgetary units kollha għandhom l-accruals system.  

ONOR. TONIO FENECH:  Li jfisser dan huwa li dawn għandhom accounting system li għandha d-debtors u l-creditors list.  

THE CHAIRMAN:   Kollox sew, imma dawk l-entitajiet li għandhom is-sistema on accrual basis ovvjament introduċihilhom il-gvern.  Allura jekk is-sistema u t-teknika li qegħdin jużaw huma hija tajba u tiffunzjona għaliex hemm id-diffikultà li dawn jiġu adottati, forsi fuq bażi akbar, fid-dipartimenti tal-gvern?  Għax donnu l-akbar problema biex tiġi effettwata din is-sistema mbagħad hija x’sistema se tingħażel.

IS-SUR ALFRED CAMILLERI:  Fuq is-sistema tal-IT naħseb li m’iniex l-aktar bniedem ikkwalifikat biex nitkellem, jiġifieri jekk se niddiskutu dan l-aħjar li nagħmlu paper, jekk hemm bżonn inġib in-nies li qegħdin jaħdmu u jittekiljaw l-aspett tal-IT huma.

ONOR. TONIO FENECH:  Però, Mr Chairman, jien nixtieq nagħmel statement u nerfa’ ir-responsabbiltà tad-deċiżjonijiet li ħadt jien u ma nitfagħhomx fuq is-segretarju permanenti.   Huwa fatt li meta sirt segretarju parlamentari u kelli r-responsabbiltà tal-finanzi, l-ewwel issue li ffaċċjajt kienet dik ta’ x’se nagħmlu bl-accounting system tal-gvern.   Din hija accounting system Sage irranġata għall-esiġenzi tal-gvern u kien evidenti li hemm bżonn li s-sistema tinbidel, però fil-mument li kelli niddeċiedi jekk immurx f’dik it-triq kien hemm id-deċiżjoni wkoll li pajjiżna se jidħol fiz-zona tal-ewro u jien b’responsabbiltà ħassejt li m’għandix fi proċess hekk kbir ta’ konverżjoni ta’ munita nbiddel ukoll is-sistema ta’ accounting li malli ndaħħal l-ewro irrid nerġa’ nagħmel bidla oħra biex il-figuri kollha mil-lira Maltija nerġa’ naqlibhom  għall-ewro u allura ħadt id-deċiżjoni li għidt li it is not the time to change the system.  Iż-żmien biex inbiddlu s-sistema huwa issa, fil-fatt qegħdin isiru l-assessments tar-requirements li jrid ikollha s-sistema u issa huwa ż-żmien li tista’ issir bidla, imma żgur li kieku kellek tgħidli sena ilu jekk kellhiex issir il-bidla kont ngħid li kienet tkun l-akbar ġennata fejn meta qed tagħmel konverżjoni ta’ munita tbiddel ukoll is-sistema tal-accounting.  Jien naħseb li dan kien ikun sparpaljar tar-riżorsi tal-pajjiż u ma naħsibx li kienet tkun f’waqtha u allura ħadt id-deċiżjoni li ma ssirx.  

THE CHAIRMAN:  L-Onor. Alfred Sant.

ONOR. ALFRED SANT:  Kienu x’kienu r-raġunijiet tal-ministru, llejla rriżultalna li l-ewwelnett minkejja l-impenn meħud fl-1999 għal tliet snin m’għandniex sistema ta’ accrual accounting fil-gvern, it-tieni nett li raġuni ewlenija għalfejn ma saritx din il-bidla kienet għax kien hemm problemi tekniċi kbar u ta’ investiment li anke meta ġew biex joħorġu t-tender kien hemm min qal ħaġa u min qal oħra u ġġammjat l-istorja – din smajniha diġà illejla qabel ġie l-ministru – u t-tielet nett is-sistema li qed tintuża bħalissa, anke għal reporting Ewropew, mhijiex biss il-cash based imma hemm sistema bbażata fuq regoli tal-istatistika tal-Unjoni Ewropea li fuqha jsiru estimates – jiena nibqa’ ninsisti fuq il-kelma “estimates”– skond ir-regoli tal-Unjoni Ewropea ta’ x’inhuma l-accruals f’ċerti setturi tat-tmexxija tal-gvern.  Hawnhekk ninsabu aħna.  Din is-sistema li tagħmel estimates skond regoli tal-Unjoni Ewropea ma tiġix awditjata għax mhijiex taħt il-financial regulations tal-pajjiż u sempliċement tintbagħat il-Eurostat u huma l-Eurostat li jagħmlu l-verifika fuqha.  Naħseb li qed inkun korrett ma’ dak li ntqal illejla hux hekk?

ONOR. TONIO FENECH:  Le, jiena ma nistax ngħid li int korrett u ma naħsibx li huwa ġust li tipprova tbiddel il-verżjonijiet ta’ dak li qed jintqal.  Dak mhux li għedt jien, jiġifieri hemm ħafna affarijiet li m’għedtx jien u naħseb li min qed isegwi s-seduta għandu jifhem dak li għedt jien u l-uffiċjali fuq din il-mejda billi jisma’ il-verżjoni tagħhom u m’għandna jkollna l-ebda Onorevoli Membru li jipprova jbiddel dik il-verżjoni billi jgħid x’fehem hu.  Jien naħseb li fhimt ħażin.  

ONOR. ALFRED SANT:  Jiena nibqa’ ngħid li kif fhimtha jien fhimtha tajjeb, imma mbagħad lili jistgħu jiġġudikawni, m’għandix problema.

THE CHAIRMAN:  Hekk jew b’hekk il-proceedings huma rrekordjati, però nixtieq li l-Onor. Sant jerġa’ jivverbalizza t-talba li għamel lis-Segretarju Permanenti fil-Ministeru tal-Finanzi, l-Ekonomija u Investiment ħalli dawn id-dokumenti jkunu jistgħu jintbagħtulna.

ONOR. ALFRED SANT:  Sur President, bażikament fl-ewwel laqgħa li saret fuq dan is-suġġett konna bdejna nisimgħu deskrizzjoni ta’ kif issir din is-sistema ta’ transfer ta’ cash reports into accrual based.  Jekk ma jimpurtax jien xtaqt li ningħataw breakdown dettaljat tekniku ta’ kif isiru dawn it-transfers, jiġifieri minn cash you go into an accrual based presentation, ħalli nkunu nistgħu niddiskutuha.

THE CHAIRMAN:  Jidher li hemm qbil dwar dan, allura nitlob li within 15 days, u jekk jista’ jkun ake qabel, din l-informazzjoni tkun għandna ħalli nkunu nistgħu niddiskutuha mmedjatament fil-laqgħa li jkun imiss.

ONOR. ALFRED SANT:  U jekk jogħġbok tagħmlilniex bħal tal-Enemalta, ibgħathielna qabel.

THE CHAIRMAN:  Imbagħad insibu ġurnata biex niddiskutuhom.  Mela issa nistgħu nkomplu bid-diskussjoni taż-żewġ items li għandna fuq l-aġenda.

Dwar l-income tax xtaqt niġbed l-attenzjoni li f’paġna 40 tar-rapport li għandna quddiemna hemm il-fattur “arrears denominated in foreign currency”.   Bejn l-2006 u l-2007 naraw li l-arrears  ta’ foreign currency telgħu b’mod sostanzjali, fil-fatt minn Lm3.5 miljun fl-aħħar tal-2006 telgħu għal Lm30.6 miljun fl-2007. Tista’ tagħtina spjegazzjoni minn min huma dovuti dawn l-ammonti?  Għaliex hemm din il-qabża f’terminu ta’ 12-il xahar?

IS-SUR CARMEL CONTI (Kummissarju tat-Taxxi Nterni):  Fil-fatt l-aħħar darba konna għedna xi ħaġa żgħira wkoll dwar dan.  Dawn għandhom perijodu ta’ ħlas ta’ sena u nofs - tkellimna wkoll mal-NAO fuqha din – u allura dawk it-Lm30 miljun fl-2007 kienu għadhom mhumiex arretrati imma fil-fatt huma due at the end of June  ta’ din is-sena.

THE CHAIRMAN:  Imma allura fis-snin ta’ qabel dan il-pattern għaliex ma rriflettiex ruħu?  

IS-SUR CARMEL CONTI:  Għaliex naturalment imbagħad kien għadda ż-żmien u tħallsu.  Dawk it-Lm30 miljun ma kenux pagabbli at the end of December 2007, imma huma pagabbli fl-aħħar ta’ Ġunju li ġej.  

THE CHAIRMAN:  Jiġifieri mbagħad is-sena d-dieħla dik il-figura tiġi aġġustata.

IS-SUR CARMEL CONTI:  Naturalment mhux se tiġi zero bħalma l-oħrajn ta’ qablu wkoll mhumiex zero.  

THE CHAIRMAN:  L-Uffiċċju tal-Awditur daħlu fiha din?

IS-SINJURA VANESSA TONNA:  Irrid ngħid li din is-sena kienet l-ewwel darba li l-Inland Revenue ġibdulna l-attenzjoni għal dan.  Aħna dejjem hekk konna nirrappurtawhom, però is-Sur Conti, rightly so, qalilna li hemm dan il-perijodu ta’ 18-il xahar sakemm wieħed jista’ iħallas.

THE CHAIRMAN:  Jiġifieri fis-snin ta’ qabel ma kienx ikun hemm dan l-istess pattern.

IS-SUR SALV. GAUCI:  Kieku kelli niftaħ ir-rapport tal-Awditur għas-sena 2006 probabbilment ma kontx insib Lm30.5 miljun.  

THE CHAIRMAN:  Jiġifieri dawn huma dovuti fl-2007 u se jitħallsu fl-2009.

ONOR. TONIO FENECH:  Ħafna mill-accounts jagħlqu fil-31 ta’ Diċembru, imbagħad jimlew il-formola – dawn ikunu ħallsu ftit provisional payments – u s-settlement jiġi f’Ġunju.  Kumpanniji normali għandhom 12-il xahar biex iħallsu imma l-international trading companies kellhom 18-il xahar, għalkemm issa rridu ngħidu li taħt ir-reġim il-ġdid dawn se jispiċċaw.  Fil-fatt by 2010 il-kunċett tal-international trading companies jispiċċa u kollha jiġu in the mainstream.  

THE CHAIRMAN:  Aktar domandi?  L-Onor. Sant.

ONOR. ALFRED SANT:  Jien xtaqt nistaqsi kif sar l-audit tal-VAT.

IS-SINJURA VANESSA TONNA:  Hemmhekk konna limitati ħafna, fil-fatt jekk wieħed iħares lejn paġna 42 tar-rapport tal-Awditur jara li fl-ewwel paragrafu konna għedna hekk:  

“The department was twice requested to forward to NAO an electronic breakdown of figures produced in its Return in respect of VAT (1998), apart from copies of the approval for the amounts written-off and/or adjusted.  Detailed audit testing was hindered since information requested was not received.”.

ONOR. ALFRED SANT:  X’kontu tagħmlu kieku rċevejtu dik l-informazzjoni?

IS-SINJURA VANESSA TONNA:  Konna nagħżlu sample.  Għall-amounts written  off and/or adjusted konna nitolbu lid-dipartiment jidentifikalna kemm minn dak it-total li jkun ikkwota fl-istatement of arrears of revenue huwa adjustment, voldieri prattikament ikunu magħmulin minn estimations li mbagħad once li tasal ir-return dak l-estimation jaqa’ u tiġi l-figura tar-return, u kemm minnhom ikunu written off.  Għar-written off  aħna nitolbu l-approvals.  Article 80 tal-General Financial Regulations jagħti l-livelli tal-approvals u mingħand min għandek titlobhom; l-ewwel Lm500 written off individual cases jista’ ikun il-head of department li jagħti l-approval, minn Lm500 sa Lm2,500 ikun il-permanent secretary tal-ministeru partikolari, imbagħad iktar minn Lm2,500 ikun il-Ministeru tal-Finanzi li jagħti l-approval.  Dwar dan, aħna minbarra li nitolbu l-approval naraw li l-approval ġiet minn the right source, voldieri mhux ikun hemm ammont ta’ Lm2,500 u jkun il-head of department li jkun ta l-approval għar-write off.  Imbagħad detail checking ieħor isir prattikament fuq kull figura tal-istatement of arrears.  Jekk, pereżempju, ikollok il-past arrears collected, allura f’dak il-każ niċċekkjaw it-truthfulness tar-revenue amount u nqabbluhom mar-receipts. 

ONOR. ALFRED SANT:  Jiġifieri każ każ?

IS-SINJURA VANESSA TONNA:  On a sample basis.

ONOR. ALFRED SANT:  Imma tieħu sample, imbagħad tagħmel każ każ within that level?
IS-SINJURA VANESSA TONNA:  Iva. Ammont ieħor huwa n-newly accrued fejn  allura f’dak il-każ it-testing isir li niċċekkjaw il-correctness tal-amount.  Voldieri jekk inti għandek income tax mhux just ngħidu nġibu lista u ngħoddu l-figuri, imma naraw li l-calculation ta’ kif inħaddmu n-newly accrued figures jagħmel sens.  U hemmhekk għandek element qawwi ta’ estimations.

ONOR. ALFRED SANT:  Jiġifieri fil-każ tal-VAT?

IS-SINJURA VANESSA TONNA:  Fil-każ ta’ VAT u  income tax.  Imbagħad meta niġu għall-amount estimated as not collectable hemmhekk we’re quite limited għall-fatt li meta niġu biex niċċekkjaw dawk l-amounts, id-dipartiment ikun irid jagħtina the underlying assumptions ta’ kif wasal għal dik il-figura.  Pereżempju, fil-każ tal-VAT it’s quite complex, però kemm jista’ ikun naraw ....  Ovvjament checking minnhom sar fejn naraw li l-estimated amount bl-ebda mod ma jista’ jaqbeż the gross balance due.  Niċċekkjaw ukoll li l-opening balance ikun jaqbel ma’ x’ġie rrappurtat bħala closing balance is-sena ta’ qabel.  Fil-fatt jekk tinnutaw fit-table issibu li hemm każijiet fejn l-opening ma jaqbilx mal-closing ta’ qabel, imbagħad id-dipartiment jagħti r-raġunijiet għalfejn.  

ONOR. ALFRED SANT:  Kemm tkunu bħala staff biex tagħmlu dan ix-xogħol?

IS-SINJURA VANESSA TONNA:  Fuq kull dipartiment ġeneralment ...

ONOR. ALFRED SANT:  Qed nirreferi għad-Dipartiment tal-VAT.

IS-SINJURA VANESSA TONNA:  Inkunu team ta’  tnejn minn nies, ikun supervised by an audit manager imbagħad jien, bħala assistant auditor general, nagħmel ir-review ta’ kollox.

ONOR. ALFRED SANT:  U qed tgħidilna li minn dan kollu li stajtu tagħmlu u li qegħdin hemmhekk biex tagħmlu ma stajtu tagħmlu xejn għaliex ma tawkhomx l-informazzjoni.

IS-SINJURA VANESSA TONNA:  Breakdown ma tawniex u allura aħna ma stajniex nagħżlu sample.

ONOR. ALFRED SANT:  Allura x’għamiltu?  Xejn?

IS-SINJURA VANESSA TONNA:  X’tista’ tagħmel?

ONOR. ALFRED SANT:  Jiġifieri ma stajtu tagħmlu xejn.

IS-SINJURA VANESSA TONNA:  Fuq arretrati le.

THE CHAIRMAN:  Din kienet l-ewwel darba li ma kellkomx dawn id-dettalji mitluba?  Fl-2006 ġrat l-istess ħaġa?

IS-SINJURA VANESSA TONNA:  Ilha ġejja mill-2003.

ONOR. ALFRED SANT:  Jiġifieri kemm ilha mwaqqfa l-VAT dejjem kien hemm  dawn il-problemi hemmhekk.

THE CHAIRMAN:  Jiġifieri mill-2003 sal-lum dawn id-dettalji ma ngħatawx.

IS-SINJURA VANESSA TONNA:  To be fair ingħatalna last week on Wednesday an electronic breakdown  tal-adjusted figure tal-estimated amount considered as  not collectable għall-2007.  Id-dipartiment  tana a revised statement u ngħatawlna dawk id-dettalji.

IS-SUR JOSEPH SAMMUT (Kummissarju tal-VAT):  Meta jien ħadt over fl-2005 sibt li kien isir statement.  Peress li s-sistema tal-VAT hija waħda kumplessa, hemm provision fil-liġi tal-VAT biex meta jsir pagament fuq perijodu preżenti, is-sistema – naturalment ibbażata fuq il-liġi – tapproprja dak il-pagament għal xi perijodu antik li jkun għadu miftuħ.  Ħafna drabi ssib persuni li jkollhom return li jkunu għadhom ma bagħtuhiex, tkun intbagħatitilhom stima u jekk ikunu bagħtu r-return wara, il-pagamenti li jkunu għamlu fil-perijodu ta’ wara mar-returns ta’ wara jmorrulhom biex jaqtgħu dak li kien għadu miftuħ fil-pagamenti ta’ qabel li jibda minn interessi, penali mbagħad it-taxxa dovuta.  Jekk l-ammont ma jkunx ikopri kollox, jiġu ġġenerati interessi fuq l-antik u fl-istess ħin, peress li jinħoloq gap anke fuq il-preżent, jiġu ġġenerati wkoll interessi fuq il-preżent.  Meta mbagħad il-persuna tissottometti r-return fuq il-perijodu passat, awtomatikament fis-sistema r-return tissostitwixxi dak li jkun hemm bħala stima u allura jerġa’ jinħadem kollox awtomatikament mill-ġdid, jitreġġgħu lura anke xi interessi, il-pagament jerġa’ jiċċaqlaq fil-perijodu li suppost daħal fih u allura hemm din il-kumplessità il-ħin kollu għaddejja fis-sistema li hija awtomatika mis-sistema stess li tirrifletti dak li hemm fil-liġi.  Allura, kull stima li toħroġ u li tiġi replaced b’return tal-VAT issir awtomatikament u ma tkunx kwestjoni ta’ xi write off  għaliex li jiġri huwa li stima tiġi replaced b’return oħra ta’ taxpayer u meta tiġi biex tikkalkula liema huma dawk l-ammonti li huma diffiċli biex tiġbor, li allura aħna qegħdin insejħulhom “estimated amounts considered as not collectable”, tagħmel provision għalihom.  

Li kien qed jiġri huwa li dejjem inħadmet b’mod li jinqabdu l-istimi kollha li hemm fis-sistema flimkien mal-interessi u jitnaqqsu mill-book balance.  Jiena ma kontx mija fil-mija kuntent b’sistema bħal din, però għamilna minn kollox biex naraw kif nistgħu nsibu metodu li jkun jirrifletti aħjar is-sitwazzjoni reali.  Is-sena li għaddiet ħadniha b’iktar serjetà u għamilna kważi tliet xhur niddiskutu biex insibu soluzzjoni u fl-aħħar wasalna biex nirranġaw il-metodu u wara li anke ddiskutejna mal-permanent secretary tejjibna s-sistema b’mod li minflok kif kien isir qabel qbadna l-istimi flimkien mal-interessi u neħħejnihom, dħalna taxpayer taxpayer, rajna dak li hu potentially contestable u rajna wkoll jekk parti minn dak li kien potentially contestable tħallasx ukoll u allura fuq kull persuna  ħriġna bilanċ biex rajna dak l-ammont li aħna naħsbu li huwa kontestat.  B’hekk sar possibbli li noħorġu l-breakdown u fil-fatt għamilna aġġustament anke tar-return.  Kif qalet tajjeb is-sinjura Tonna, kellna wkoll meeting mal-awditur il-ġimgħa li għaddiet fejn tajnih breakdown bil-metodu l-ġdid kif qed tinħadem, tajna wkoll documentary evidence ta’ kif jinħadem il-metodu b’mod iktar dettaljat u bil-miktub, jidher li l-awditur kien kuntent ukoll bil-metodu l-ġdid kif se nibdew napplikawh u minn issa ‘il quddiem beħsiebna napplikaw dak il-metodu li huwa iktar preċiż u li bih ikun jista’ jinħareġ breakdown kif talab l-istess awditur.  

ONOR. ALFRED SANT:  Qed  nifhem tajjeb li qabel is-sena 2003 l-Uffiċċju tal-Awditur Ġenerali kien jirċievi dan il-breakdown?

IS-SINJURA VANESSA TONNA:  Iva.

ONOR. ALFRED SANT:  Allura ma nistax nifhem ir-relevanza tal-ispjega li tajt int, Sur Sammut, għax jekk bejn l-2003 u l-2008 kellek il-problemi, dawn kienu hemm ukoll qabel l-2007.  Teknikament jekk kien hemm il-problemi li semmejt inti naħseb li l-awditur huwa biżżejjed sofistikat biex jifhem li hemm dawk il-problemi.  Jien nimmaġina li t-techniques tiegħu huma mudellati fuq techniques ta’ auditing tal-VAT f’pajjiżi oħrajn fejn tista’ teżisti din it-tip ta’ problema u allura naħseb li l-awditur kien ikun kapaċi jifhem li hemm din il-kumplikazzjoni u xorta jagħmel l-analiżi tiegħu kif del resto kien qed jiġri qabel l-2003.  Biex inkun ċar miegħek, m’iniex qed nifhem din ir-relevanza ta’ dak li spjegajtilna inti għall-fatt li  ma tgħaddux il-breakdown lill-awditur.

IS-SUR JOSEPH SAMMUT:  Rigward kif kien qed jinħadem qabel l-2003 jiena ma nafx eżattament jekk kienx jintuża l-istess metodu li mbagħad sibt jien, għaliex minħabba l-kumplessità tagħha dejjem konna nsibu problema kif se taħdem biex tasal għar-riżultat u meta konna niġu biex insibu kif se noħorġu breakdown, konna nsibu diffikultà.  

ONOR. ALFRED SANT:  You give them a print out tad-data.

IS-SUR JOSEPH SAMMUT:  Kieku wieħed jitlobni breakdown tal-book balance li għandu t-taxpayer  nista’ nagħtiha.

ONOR. ALFRED SANT:  As at that moment in time. 

IS-SUR JOSEPH SAMMUT:  Imma mhux hekk intalab.

IS-SINJURA VANESSA TONNA:  Aħna ridna li għal kull figura li hemm fl-istatement of arrears, kemm għall-VAT 98 kif ukoll għas-CET u VAT 95 jingħatalna a detailed breakdown.
ONOR. ALFRED SANT:  Imma as at that point in time.

IS-SINJURA VANESSA TONNA:  F’dan il-każ as at end 2007.

ONOR. ALFRED SANT:  Whatever.  Allura mhux jagħmlu print out ta’ dik id-data?

IS-SINJURA VANESSA TONNA:  Però il-problema nqalgħet l-iktar għall-amount estimated as not collectable.  Hemmhekk li kien qed ikun hemm il-problema speċjalment għall-VAT 94 fejn l-amount estimated as not collectable kien ikbar mill-gross closing balance, allura f’dak il-każ il-VAT Department biddlu l-proċedura biex jaslu għal a more realistic figure ta’ dak l-ammont estimated.

ONOR. ALFRED SANT:  Jekk fhimt tajjeb, minħabba din il-problema hekk imsejjħa teknika l-NAO ma setax jagħmel l-audit li ried jagħmel.

IS-SINJURA VANESSA TONNA:  Le, mhux minħabba din il-problema imma minħabba li aħna ma ngħatajniex electronic breakdown.

ONOR. ALFRED SANT:  Intom ma ngħatajtux electronic breakdown, allura ma stajtux tagħmlu l-audit minħabba din il-problema teknika kif ġiet imsemmija mis-Sur Sammut.  L-istaff tal-VAT kienu aware li mhux qed isir audit fuq l-accounts tal-VAT?

IS-SUR JOSEPH SAMMUT:  Le, li nista’ ngħid huwa li kien hemm ħafna drabi fejn kellna audits mill-awditur u l-istaff kien aware li kienu qegħdin isiru l-audits.

ONOR. ALFRED SANT:  Imma dawn it-tip ta’ audits li spjegat is-sinjura kienu jafu li mhux qed isiru.

IS-SUR JOSEPH SAMMUT:  Le, dejjem kienu jsiru audits.

ONOR. ALFRED SANT:  Le, ma sarux.  Jekk bejn l-2003 u l-2008  ma sarux, il-punt tiegħi huwa li n-nies fid-Dipartiment tal-VAT kienu jafu li mhumiex qegħdin isiru.

IS-SUR JOSEPH SAMMUT:  Ma naħsibx li n-nies tagħna kienu aware ta’ x’korrispondenza għaddiet bejn l-awditur u l-management.

IS-SINJURA VANESSA TONNA:  Jekk aħna ningħataw electronic breakdown, ċertu xogħol nistgħu nagħmluh mill-uffiċċju.

ONOR. ALFRED SANT:  Ma naħsibx li qegħdin niftehmu.  Jirriżulta li bejn l-2003 u l-2008 l-informazzjoni li tlabtu lill-VAT Department ma ngħatatilkomx.

IS-SINJURA VANESSA TONNA:  Fuq arretrati.

ONOR. ALFRED SANT:  U fuq il-bażi ta’ din imbagħad intom m’għamiltux ix-xogħol ta’ verifika tagħhom; għamiltuhx l-uffiċċju tagħkom jew għamiltuhx il-VAT Department huwa mmaterjali.  Qed jirriżulta li bejn l-2003 u l-2008 din il-verifika ma saritx.  Issa l-mistoqsija tiegħi hija jekk is-Sur Sammut jaħsibx li n-nies ta’ ċerta responsabbiltà fil-VAT Department kenux jafu - iva jew le - jekk dan hux qed isir.  Jiena naħseb li kienu jafu li mhux qed isir.

IS-SUR JOSEPH SAMMUT:  Jiena ma naħsibx li din kienet xi ħaġa li n-nies fil-livell ta’ middle management setgħu kienu jafu biha, għaliex din ġeneralment kienet tintalab fil-livell ta’ diretturi.

ONOR. ALFRED SANT:  Imma jekk jaqraw ir-rapport tal-awditur isiru jafu li mhux qed issir; allura kienu jafu li mhux qed issir.

IS-SUR JOSEPH SAMMUT:  Però din ma kienet tbiddel xejn mill-book balances għax kieku l-awditur b’xi mod talabni l-book balances breakdown tagħhom jien kont f’pożizzjoni nagħtihomlu.  Li ma stajniex nagħtu kienet minħabba l-mod kif kienet maħduma u hawnhekk irrid nispjega li bil-mod kif kienet maħduma ħolqot ukoll anomalija f’riżultat minnhom għaliex ma kenitx tieħu into consideration li parti minn dawk l-istimi li fuqhom kien hemm xi tip ta’ interessi kienu ġew ukoll interessi mħallsa fuqhom.  U għalhekk aħna dehrilna li għandna nibdlu l-metodu biex ikun iktar accurate.

THE CHAIRMAN: Imma l-mistoqsija tal-Onor. Sant kienet:  Min fid-dipartiment kien aware mill-fatt li l-awditur ma kienx qed jirċievi r-requested information mingħandkom?  

IS-SINJURA VANESSA TONNA:  Li nixtieq inżid huwa li ċ-ċirkolari stess titlob li d-dipartimenti u l-ministeri jibagħtu a detailed breakdown, jiġifieri din mhijiex xi ħaġa li qegħdin nitolbuha extra aħna.  Minħabba s-sensitivity of information mhux se tħalli s-CD, biex ngħid hekk, tiġri b’dik l-information, però ministries and departments are required to submit also a detailed breakdown.

THE CHAIRMAN:  Intom tistgħu titolbu anke iktar.  Imma l-mistoqsija kienet din:  Kien hemm xi direttur, assistent direttur jew xi ħadd ieħor, jew anke inti Sur Sammut, li tafu bil-fatt li l-informazzjoni mitluba mill-awditur ma kenitx qed tasallu bejn l-2003 u l-2007?

ONOR. ALFRED SANT:  Il-mistoqsija tiegħi hija aktar wiesgħa minn hekk, Mr Chairman.  Jien qed nsitaqsi jekk l-istaff tal-VAT Department kenux jafu - iva jew le -  li dan l-audit mhux qiegħed isir, period. Daqshekk biss qed nistaqsi jien, b’dak kollu li jinvolvi dak li għadha kemm spjegat is-sinjura.  Jien naħseb li r-relevanza ta’ din il-mistoqsija qed tinftiehem.  Jien m’iniex qed ninnega l-punti tekniċi li tqajmu, anzi napprezzahom, imma bħala stat ta’ fatt, l-impjegati tad-Dipartiment tal-VAT ta’ ċertu livell kienu aware li dan l-audit mhux qed isir?  Din hi l-mistoqsija tiegħi.  Naħseb li r-relevanza ta’ dan li qed nistaqsi hija ċarissima.  

IS-SUR JOSEPH SAMMUT:  Jiena ma nafx kemm l-impjegati jkunu jafu, jiddependi minn kemm jaqraw ir-rapport tal-awditur.  Jiena qatt ma mort jien stess ngħidilhom b’ċerti affarijiet, jiġifieri jiddependi minn kemm dak li jkun jinteressa ruħu fir-rapport tal-awditur.  Aħna bħala management of course li nkunu nafu, imma ħafna issues inżommuhom at management level. 

THE CHAIRMAN:  Jiġifieri effettivament ir-rapport tal-awditur ħadd ma kien isegwih.  La kien hemm din il-lakuna fis-sistema xi ħadd ried jindirizzaha, it’s obvious li din il-lakuna ħadd ma ndirizzaha.  Dan li qed jiġi kkonstatat hawnhekk.

IS-SUR JOSEPH SAMMUT:  Ġiet indirizzata f’Novembru tas-sena li għaddiet u r-raġuni hija li kif diġà spjegajt kien diffiċli anke biex naħsbu f’metodu għal kif se nduru ma’ din il-problema għaliex hija kumplessa ħafna.  Fil-fatt domna tliet xhur biex wasalna għall-konklużjoni li naħdmu b’metodu bħal dan.   Tkellima wkoll ma’ tal-MITA u anke ridna naraw xi samples biex naraw jekk dak li kellna f’moħħna fil-prattika stajniex nagħmluh.  Fil-fatt dan jinħadem b’mod li meta tiġbor id-data ddaħħalha fuq excel sheet għaliex lanqas għandna software li b’xi mod tkun tista’ awtomatikament tasal għal dawn il-konklużjonijiet.  U bbażajna wkoll fuq numru ta’ taxpayers li kienu bagħtu r-returns fis-sena ta’ qabel u li fis-sena partikolari li nkunu qegħdin naħdmu fuqha jista’ ikun li ma bagħtux ir-return minħabba cash flow problems u aħna kkalkulajna kemm kien l-ammont tagħhom, jiġifieri kemm stajna konna preċiżi.  Ridna naraw ukoll jekk l-awditur kienx kuntent b’dak il-metodu li aħna wżajna.

THE CHAIRMAN:  X’inhi l-opinjoni tal-Uffiċċju tal-Awditur fuq dan?

IS-SINJURA VANESSA TONNA:  Aħna fhimna dan il-metodu li ġie spjegat waqt dan il-meeting li qegħdin insemmu, però detailed checking against il-procedure li ġiet outlined mill-kummissarju se nagħmluha  meta nagħmlu l-auditing tal-istatement tal-2008 u r-revised tal-2007.

THE CHAIRMAN:  Hawn iktar mistoqsijiet?  Il-Ministru.

ONOR. TONIO FENECH: Jien xtaqt nistaqsi jekk l-audit li jsir mill-NAO lill-VAT Department huwiex limitat biss għal din jew isirx audit in ġenerali.  Għax qisha nftehmet li din hi l-unika ħaġa li ssir bħala audit fid-dipartiment u li allura l-NAO qatt ma resaq lejn id-dipartiment.

IS-SINJURA VANESSA TONNA:  Le, isiru audits oħrajn kemm min-naħa ta’ regulatory financial and compliance audits - ovvjament mhux kull sena għax anke meta aħna nippreparaw l-audit plan irridu nagħżlu liema ministeri u dipartimenti se nagħmlu audit tagħhom -  u anke min-naħa ta’ value for money.  Fil-fatt f’Marzu 2007 kien ġie ppubblikat ir-rapport intitolat “Reviewing VAT liability, VAT investigations and Credit Control Exercises” li kien riżultat ta’ audit li kien sar fil-VAT Department.

THE CHAIRMAN: Hawn aktar domandi?  Ma jidhirx li hawn għalhekk id-diskussjoni dwar dawn iż-żewġ items, jiġifieri l-income tax u l-VAT hija eżawrita.  Nirringrazzjakom tal-ħin tagħkom u nistennew ir-rapport mingħandek, Sur Camilleri.

Fit-8:17p.m. il-Kumitat aġġorna.

